
Après un bref examen de conscience on recite: 
After a brief examen of the conscience, we recite : 
Confíteor Deo omnipoténti et vobis, fratres, 
quia peccávi nimis 
cogitatióne, verbo, ópere, et omissióne: 
mea culpa, mea culpa, mea máxima culpa. 
Ideo precor beátam Maríam semper Vírginem, 
omnes Angelos et Sanctos, 
et vos, fratres, oráre pro me 
ad Dóminum Deum nostrum. 
 
V/. Misereátur nostri omnípotens Deus et, dimíssis peccátis nostris, 
perdúcat nos ad vitam ætérnam. R/. Amen 



Ton pour la psalmodie et le cantique 
Psalm tone for psalmody and canticle 

 
 

Psalmus 4 
Cum invocárem, exaudívit me Deus iustítiae meæ. * 
In tribulatióne dilatásti mihi; 
miserére mei * 
et exáudi oratiónem meam. 
Fílii hóminum, úsquequo gravi corde? * 
Ut quid dilígitis vanitátem et quæritis mendácium? 
Et scitóte quóniam mirificávit Dóminus sanctum suum; * 
Dóminus exáudiet, cum clamávero ad eum. 
Irascímini et nolíte peccáre; † 
loquímini in córdibus vestris, * 
in cubílibus vestris et conquiéscite. 
Sacrificáte sacrifícium iustítiæ * 
et speráte in Dómino. 
Multi dicunt: «Quis osténdit nobis bona?». * 
Leva in signum super nos lumen vultus tui, Dómine! 
Maiórem dedísti lætítiam in corde meo, * 



quam cum multiplicántur fruméntum et vinum eórum. 
In pace in idípsum dórmiam et requiéscam, * 
quóniam tu, Dómine, singuláriter in spe constituísti me. 
Glória Patri , et Fílio, * 
et Spirítui Sancto. 
Sicut erat in princípio, et nunc et semper * 
et in s� cula sæculórum. Amen. 
. 

Psalmus 90 

Qui hábitat in protectióne Altíssimi, * 
sub umbra Omnipoténtis commorábitur. 
Dicet Dómino† : 
Refúgium meum et fortitúdo mea * 
Deus meus sperábo in eum. 
Quóniam ipse liberávit te de láqueo venántium, * 
et a verbo malígno. 
Alis suis obumbrábit tibi, † 
et sub pennas eius confúgies. * 
Scutum et loríca véritas eius: 
Non timébis a timóre noctúrno, a sagítta volánte in die, † 
a peste perambulánte in ténebris, * 
ab extermínio vastánte in merídie. 
Cadent a látere tuo mil le† 
et decem míllia a dextris tuis: * 
ad te autem non appropinquábit. 
Verúmtamen óculis tuis considerábis: * 
et retributiónem peccatórum vidébis. 
Quóniam tu es, Dómine, refúgium meum: * 
Altíssimum posuísti habitáculum tuum. 
Non accédet ad te malum: * 
et flagéllum non appropinquábit tabernáculo tuo. 
Quóniam angelis suis mandábit de te: * 
ut custódiant te in ómnibus viis tuis. 
In mánibus portábunt te: * 



ne forte offéndas ad lápidem pedem tuum. 
Super áspidem et basilíscum ambulábis: * 
et conculcábis leónem et dracónem. 
Quóniam mihi adhésit, liberábo eum: * 
suscípiam eum quóniam cognóvit nomen meum. 
Clamábit ad me, et ego exáudiam eum : † 
cum ipso sum in tribulatióne, * 
erípiam eum et glorificábo eum. 
Longitúdine diérum replébo eum: * 
et osténdam illi salutáre meum. 
Glória Patri , et Fílio, * 
et Spirítui Sancto. 
Sicut erat in princípio, et nunc, et semper, * 
et in sæcula sæculórum. Amen. 

 
Psalmus 133 

Ecce benedícite Dóminum, omnes servi Dómini, * 
qui statis in domo Dómini per noctes. 
Extóllite manus vestras ad sanctuárium * 
et benedícite Dóminum. 
Benedícat te Dóminus ex Sion, * 
qui fecit cælum et terram. 
Glória Patri , et Fílio, * 
et Spirítui Sancto. 
Sicut erat in princípio, et nunc, et semper, * 
et in sæcula sæculórum. Amen. 

 
 

 
 
 
 
 
 
 
 



 
 
 
 
 
 

Hymnus (Feria)  

 
 

 
2Te corda nostra sómnient, 
te per sopórem séntiant, 
tuámque semper glóriam 
vicína luce cóncinant. 

3Vitam salúbrem tríbue, 
nostrum calórem réfice, 
taetram noctis calíginem 
tua colústret cláritas. 

                                             4Praesta, Pater omnípotens 
                               per Iesum Christum Dóminum, 
                               qui tecum in perpétuum 
                               regnat cum Sancto Spíritu 
 
 
 
 
 
 
 
 
 
 
 



Capitulum  
 
Tonus 
 

 
 
 
Feria V         1 Th. 5, 23 
 
Ipse Deus pacis sanctíficet vos per ómnia,† et ínteger spíritus 
vester et ánima et corpus sine queréla in advéntu Dómini nostri 
Iesu Christi servétur. 
 
 
 
 
 
 
 
 
 
 
 
 



Responsorium breve 
 

 
 

CANTICUM Lc 2, 29-32 
 
�  NUNC dimíttis servum tuum, Dómine, * 
secúndum verbum tuum in pace, 
quia vidérunt óculi mei, * 
salutáre tuum, 
quod parásti * 
ante fáciem ómnium populórum, 
lumen ad revelatiónem géntium * 
et glóriam plebis tuæ Israel. 
Glória Patri , et Fílio, * 
et Spirítui Sancto. 
Sicut erat in princípio, et nunc, et semper, * 
et in sæcula sæculórum. Amen. 

 

 
 
 
 



Oratio conclusiva 

 



Tonus 

   
 
 
Célébrant : Oremus. 
  
Feria V 
Dómine Deus noster, diúrno labóre fatigátos quiéto sopóre nos 
réfove, † ut, tuo semper auxílio recreáti, * tibi córpore simus et 
mente devóti. Per Christum Dóminum nostrum. 
R/. Amen. 
 
 
 



Deinde dicitur, etiam a solo, benedictio : 
 
V/. Noctem quiétam et finem perféctum * concédat nobis Dóminus 
omnípotens. R/. Amen. 
 
V/. Dívinum auxílium máneat semper nobíscum. 
R/. Et cum frátribus nostris abséntibus. Amen. 
 
V/. Fidélium ánimæ per misericórdiam Dei requiéscant in pace.  
R/. Amen. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Ant. 
 

 
 


